
1. Heißa Buama, steht's gschwind auf, 
es will Tag schon werden. 
Tummelts euch, fei hurtig drauf, 
Lauft's zu euren Herdn. 
Veitl treib bald her zu mir, 
nimm dei neue Geig'n mit dir! 

Refrain:
Und i nimm den Dudldudlsack, 
dudl mir auf den ganzen Tag. 
Heißa, Dudldudlsack, 
dudl mir auf den ganzn Tag.

2. Aa an Wastl net vergiss, 
tua eahms aa andeutn, 
er soll treibn hin auf d'Wies, 
druntn bei da Leitn. 
Sag eahm, dass er gschwind hoamspringt 
und sei alte Bassgeign nimmt! 
-Refrain-

3. Und da Jodl da gsteifte Bua 
mit der Schweglpfeifn, 
der soll kemma aa dazua, 
er kanns Ziel dagreifn. 
Denn der Bua kanns aus da Kunst, 
macht niamals an Griff umsunst. 
-Refrain-

4. Heißa Buama, lobets Gott 
weil er ist geboren, 
der uns all errettet hat vom Tod, 
gehn nicht verloren. 
Stimmts jetzt alle zsamm fei schnell, 
machts a lustigs Konterfell. 
Und i nimm den Dudldudlsack, 
dudl Gott z'liab den ganzen Tag.
Heißa, Dudldudlsack, 
dudl Gott z'liab den ganzen Tag.

